
ыбарчая кампанія 
ўступіла   ў   свой 

чарговы  этап:    рашэн- 
нем  Магілёўскага  рай- 
выканкама    ўтвораны 
ўчастковыя  выбарчыя 
камісіі,  у  тым ліку і ка- 
місія  Брылеўскага ўча- 
стка  для  галасавання 
№ 1. Адпаведная інфа- 
рмацыя  з’явілася ў ра-  
ённай газеце “Прыдня-
проўская ніва”. 
    14 жніўня 2008 г. ад- 
былося  першае,  арга- 
нізацыйнае,  паседжан-
не  Брылеўскай выбар-
чай камісіі. Член камісіі, 
сакратар выканкама Брылеўскага сельскага Саве-
та  Надзея Іванаўна Рамашкевіч  прапанавала аб- 
абраць старшынёй  камісіі  Мікалая Адамавіча Яц- 
кова.  Прапанова была адзінагалосна падтрымана.  М.Яцкоў прапанаваў абраць намеснікам старшыні 
Надзею Іванаўну Рамашкевіч,  а сакратаром  камісіі  Валянціну Іванаўну Калячкову.  Гэтыя прапановы 
таксама былі адзінагалосна падтрыманы.  Быў таксама зацверджаны план работы камісіі.   

 Н.І.Рамашкевіч 

 Першае паседжанне  
 Брылеўскай выбарчай камісіі 

 

13 жніўня 
2008 года 
Валянціна 
Іванаўна 

КАЛЯЧКОВА 
пачала 

працаваць 
у МУКП 

“Жылкамгас” 
рабочай па 

ўборцы 
тэрыторыі 

і  ўтрыманню 
домаўла- 
данняў. 

 

8 жніўня 
2008 года 
на пасаду 

паштальёна 
аддзялення 
паштовай 

сувязі 
“Брылі” 

заступіла 
Юлія 

Сяргееўна 
ЕРМАЛАЕВА 

жніўня 2008 г.  адбылося чарговае паседжанне выканкама Брылеўскага сельскага Савета.  Асноўнае 
пытанне -- аб стане ідэалагічнай работы на тэрыторыі сельсавета.  
     Старшыня выканкама Уладзімір Ільіч Мажораў падкрэсліў,  што  некаторыя  гаспадарчыя кіраўнікі 

памылкова лічаць  ідэалагічную работу не асноўным 
напрамкам  сваёй  дзейнасці.   Ва  ўсе часы  ідэалогія 
ўплывала  на  эканоміку,  бо  працуе  на  замацаванне 
падмуркаў існуючага дзяржаўнага строю.  У грамадст- 
ве  ёсць розныя меркаванні,  плыні,  існуюць розныя 
партыі.   Напрыклад,  у  нас  дзве камуністычныя пар- 
тыі,  ёсть партыя  БНФ,   актыўна  пачала  развівацца 
“Белая Русь”, --  праўда,  пасля  выступлення  А.Лука- 
шэнка яны там значна сцішыліся. Вялікая ўвага нада- 
ецца развіццю тэлебачання і друку, бо гэта галоўныя 
фактары ідэалагічнага забяспячэння. 
      На нашай тэрыторыі працуюць два прадпрыемст- 
вы  --  УКАП “Фірма “Днепр” і СВК “Макаранцы”.  Там 
ёсць  намеснікі  па  ідэалогіі,  але 
калі параўноўваць,  то  ў  Кадзіна 
робіцца значна больш, чым у Ма- 
каранцах.  Тут  ёсць розныя пры- 
чыны, але тое добрае, што было 
і  ёсць,  трэба  захоўваць  і  разві- 
ваць.   Неабходна,  каб  работнікі 
Брылеўскага сельскага Дома  ку-
льтуры   неяк  дапамагалі  жыха- 
рам  Макаранцаў  у  наладжванні 
культурнага жыцця. 
        Сваё  развіццё  маюць  такія 
формы  працы  з  насельніцтвам, 
як  адзіныя  палітдні,   прыём  па 
асабістых  пытаннях,      выезды 
“Поезда “Забота”.    Зараз  трэба 
звярнуць  увагу на падрыхтоўку 
да правядзення выбараў у Пала- 
ту  прадстаўнікоў  парламента.  І 
калі  будуць бачныя вынікі гэтай 
працы, то гэта і будзе самай леп-
шай ідэалогіяй. 
     Намеснік генеральнага дырэк- 
тара УКАП “Фірма “Днепр” Алена 
Мікалаеўна  Шляхтава  паведамі- 
ла,  што  ў  гаспадарцы  заўсёды 
вялікая  ўвага  надаецца людзям, 
іх праблемам  і  памкненням. 
     Старшыня  селькама  в. Брылі 
Тамара Васільеўна Максімчыкава 
звярнула ўвагу на тое,  што  бры- 
леўцаў  ставяць   у  такія  ўмовы, 
што   яны   лічаць  сябе  людзьмі 
“другога гатунку”  у  параўнанні з 
кадзінцамі  --  там і больш увагі, і ней-
кія прэміі,  і гандаль лепшы.  Чамусь-
ці   і   культура  раздзялілася  на  “ва-
шых”  і  “нашых” --  вунь  у  “раёнцы” 
20  жніўня  прайшла  інфармацыя  аб 
выступленні  кадзінскай самадзейна-
сці на полі ля Зылей. А  чаму  нашых  
артыстаў не пазвалі?  Нам трэба сяб-
раваць  і  працаваць разам. 
        Меркаванні  Т. В. Максімчыкавай 
падтрымала член выканкама  сельса-
вета   Валянціна   Васільеўна  Ляутка. 
Свае думкі выказалі член выканкама 
Аляксандр Іванавіч Васількоў  і дырэктар  Брылеўскага СДК  Мікалай Адамавіч Яцкоў.   У.І.Мажораў прапа-
наваў,  каб на святочныя мерапрыемствы ў Брылі  прыязджалі прадстаўнікі кіраўніцтва аграфірмы --  і на- 
шым  працаўнікам  будзе  прыемна,  і  ёсць магчымасць добры канцэрт паглядзяць. 
     Па абмеркаванаму пытанню была прынята адпаведная пастанова.  Далей аб сваёй дзейнасці праінфар- 
мавала землеўпарадчык Кацярына Аркадзьеўна Новікава.   Былі  таксама  разгледжаны  некаторыя іншыя 
пытанні жыцця нашага сельсавета. 

Ідзе паседжанне выканкама 

У.І.Мажораў Н.І.Рамашкевіч 

А.М.Шляхтава Т.В.Максімчыкава, А.М.Куляшова, В.В.Ляутка 

К.А.Новікава А.І.Васількоў А.М.Яцкова 

лухай, паехалі са мной, --  такую прапа- 
нову  я  пачуў  21  жніўня  ад  старшыні  
выканкама    Брылеўскага    сельсавета 
Уладзіміра  Ільіча  Мажорава, --  а  то  я  

 туды адзін ужо баюся ездзіць”.  Туды --  гэта  
 ў  вёску  Зылі да старшыні мясцовага селько- 
 ма Уладзіміра Андрэевіча Войтава. Гэта чала-  
 век,  які  заўсёды  імкнецца,  каб словы не ра- 
 зыходзіліся са справамі. Калі даеш абяцанне,  
 то трэба яго выконваць, --  толькі так разумее      
 Уладзімір Андрэевіч  адносіны  між  людзьмі.  
 Вось абяцалі  -- нават пісьмова! --   не  разор- 
 ваць  дарогу  ад  Зылей  да  аўтобуснага пры- 
 пынку на шашы, але ж як пахалі, так і пашуць.  
 Па  словах  У. Войтава,  калі так будзе працяг-  
 вацца і  надалей,  то на стол старшыні Дзярж- 
 кантроля  Зянону Ломацю  пакладзецца адпа- 
 ведная скарга.  А калі  і  гэта не дапаможа,  то 
 зылеўцы  “вызавуць тэлевізійную “Гарачую  
 лінію”  і  дружна  лягуць пад трактары,  калі   
 пачнецца распашка дарогі”.   
      У.Войтава і жыхароў гэтай вёскі зразумець 
 можна:  тая дарога  --  найкарацейшы шлях да 
 аўтобуснага прыпынку.   З  часоў  калгаса імя 
 Ільіча  яна  заўсёды  тут  была.  Нават калі ас- 
 фальтавалі сухарэўскую шашу,  у  бок зылеў- 
 скай дарогі зрабілі адпаведны  з’езд. 
      Свая логіка ёсць і ў кіраўніцтва аграфірмы 
 “Днепр”:  на карце дарогі няма, сельскагаспа- 
 дарчая тэхніка зараз габарытная -- вельмі ця-    
 жка з-за гэтай сцяжынкі  “ламаць” тэхналогію  
 апрацоўкі зямлі.  
      Але ж, кіруючыся словамі наконт “усё дзе- 
 ля народа”, якія рэгулярна даносяцца з улад- 

 ных вышынь,  трэба,  як мне здаецца, усё-ткі прыслухацца да 
 жыхароў гэтай невялічкай вёскі  і  пайсці ім насустрач. 
    ...Калі фатаграфаваў, з боку Зылей пад’ехаў на ровары хло-  
 пец  і,  даведаўшыся,  што  я  тут раблю,  горача выказаўся за  
 тое,  каб гэтую дарогу пакінулі у пакое: “Яна нам патрэбна!” 

                                                                            Мікола ЯЦКОЎ.  

 А.М.Шляхтава, У.А.Войтаў  і  У.І.Мажораў.  21.08.2008 г. 

 Асфальтаваны з’езд 

-- І калі ж тут парадак 
   нейкі будзе?.. 

На карце  

дарогі няма... 

апітан міліцыі Віктар Уладзіміра- 
віч  Савіцкі  працуе  ў  Магілёўскім 

РАУС.   У гэтыя спякотныя жнівеньскія 
дні  ён  замяшчае брылеўскага ўчастко- 
вага В.В.Маскалёва,  які  знаходзіцца  ў 
адпачынку.  Паколькі справы на гэтым 
адказным  участку  адпачываць  не  мо- 
гуць,   В.Савіцкі   імкнецца   рабіць   усё 
хутка і якасна.   На гэты раз ён прыехаў 
у  вёску Зылі,  каб разабрацца  ў  скарзе 
мясцовай  жыхаркі  Алены  Раманаўны 
Драздовай.  І  можна  не  сумнявацца  ў 
тым,  што  рашэнне па гэтай справе бу- 
дзе ўзважаным,  разумным і справядлі- 
вым. 

                                      Мікола ЯЦКОЎ. 

 А.Р.Драздова 
 і  В.У.Савіцкі 

 жніўня  камісія  раённага  аддзела  аду-
кацыі  разам  з   прадстаўнікамі  пажар-

най  інспекцыі  наведала Брылеўскую школу-
сад,  каб высветліць, як тут падрыхтаваліся да 
новага вучэбнага года.  Усё дасканальна агле-
дзеўшы,  правяраючыя прыйшлі да высновы, 
што тут зроблена ўсё не-
абходнае,  і  школа адпа-
ведным  чынам падрых-
тавана  да заняткаў.  Ад- 
знака школе,  як  і заўж-
ды,  --  выдатная. 

   Вольга МАЙБУРАВА. 

 

Брылі. 16 жніўня 2008 г. 13.42. 

Аляксандр Генадзьевіч Мяшкоў, Мікалай Аляксандравіч 
Карнееў і Мікалай Міхайлавіч Жураўкоў рыхтуюць  
запас дроў для кацельнай. 
14 жніўня 2008 г. 

вечары  15 жніўня патэлефанавала Ірына Збышкаў- 
на Дудар  і  паведаміла, што для “Брылеўскага лета- 
пісу” ёсць неблагі матэрыял. Вядома ж, мы зацікаві- 

ліся, і калі прыйшлі, то ахнулі,  убачыўшы ў руках Валянці- 
ны Дудар вялізнае яйка.  “Гэта страусінае, --  паведавіла Ва- 
ля, --  нам  у  Раманавічах  частку  заробку  такімі вось далі”. 
Высветлілася, што ў раманавіцкай “Прыдняпроўскай птуш- 
кафабрыкі” ёсць філіял у вёсцы Сабалёўка Клімавіцкага ра- 
ёна,  дзе  на  так  званым  “ранча”  разводзяць  гэтых  самых 
страусаў.  Праца ў гэтым экзатычным накірунку пачалася ў 
мае 2007 года, і на сёння там ужо больш за 300 птушак. Ка- 
лі хто хоча набыць сабе страусінага птушанёнка,  то гэта бу-
дзе каштаваць 290 тысяч рублёў.   А калі  з’явіцца жаданне 

 набыць дарослую  птушку, 
 то   трэба  раскашэльвацца 
 больш чым  на мільён руб- 
 лёў.   Кілаграм страусінага  
 філе   каштуе  25   тысяч, а   
 адно  яйка   --   прыкладна  
 22  тысячы рублёў. 
      Вядома ж, мне самой за-  
 хацелася   пат- 
 рымаць у руцэ  
 гэтае  дзіва,   і  
 ўражанне мож- 
 на   абазначыць   вядомым  
 выразам:  “Внушает!”    А  
 потым,  пагартаўшы ў біб- 

ліятэцы  “Беларускую  ніву”,  я  даведалася  пра  наступнае:  
«Самой рентабельной отраслью в  приусадебном птице-
водстве является разведение страусов.   От одной пти-
цы  весом  100 килограммов можно получить  35--38 кило-
граммов мяса, 1,2--2,2 -- жира, 4,5--5 килограммов субпро-
дуктов, 1,5 квадратных метра кожи,  а  также перья.  Не 
пропадают даже  ресницы,  из  которых  изготавливают 
высококачественные художественные кисти.  Страусовые  яйца содержат до килограм-
ма белка и 320 граммов желтка».  На самой справе  --  внушает ! 

                                                                                                                      Ала ЯЦКОВА, 
                                                                                бібліятэкар Брылеўскай бібліятэкі.   
 

жніўня 2008 г. у 10.57 на перакрыжаванні вуліц Першамайскай і Юбілейнай  у Брылях малалетні Ар-  
 цём Пухоўскі, кіруючы веласіпедам, наехаў на аўтамабіль, які паварочваў на гарадок.  Усё скончылася до-  
 бра, калі не лічыць крыху памятага аўтамабіля. Кіроўца, агледзеўшы вынік сутыкнення, заўважыў: “Добра,  
 што хоць на танках у Брылях не ездзяць!”                                               Убачыў, пачуў і сфатаграфаваў М.ЯЦКОЎ.  

        Беларускага паэта Анатоля 
   КРУГЛОВА  перапаўняюць па- 
   чуцці, якія ён вершавана зана- 
   таваў на аркушы паперы: 

Не хачу я ў краіны далёкія 
І радзімы другой не прашу. 
Я цябе, Беларусь сінявокая, 
У сваім сэрцы заўсёды нашу. 

Ёсць у кожнага тут свая рэчанька, 
Па-над возерам вёска і гай, 
Незабыўныя матчыны песенкі 
Пра зязюлю і родны наш край. 

Клёкат буслоў над вёскамі чуецца, 
Жураўлі на Палессе ляцяць, 
А такое ў жыцці не забудзецца, 
Так і хочацца песні спяваць. 

Беларусь, ты прыродай багатая. 
Многа талентаў свету дала. 
Сярод іх больш за ўсё знакамітыя – 
Працавітыя людзі сяла. 
 

         Як толькі дурань пахваліць нас,  
     ён ужо не  здаецца нам такім дур-  
    ным. 
      Франсуа дэ Ларошфуко (1613-1680),   

               французскі пісьменнік-мараліст. 
 
   В Витебской области накануне 
 нового  учебного  года впервые 
 планируется  закрыть так много 
 учебных заведений --  более 30. 

Это 14 начальных школ, 11 базовых, одна средняя,  
4 детских  сада  и  специализированная  школа-ин- 
тернат.   Если 10 лет назад на Витебщине  появля- 
лось на свет 19-20 тысяч малышей  в  год,  то  сей- 
час -- менее 12 тысяч.  В  некоторых начальных за- 
ведениях учатся по 3 - 5 школьников,  а в базовых - 
11 - 16.   Именно  демографическая  ситуация  под- 
талкивает к тому, что школы закрывают. 

 
  ПРАКЛЁНЫ.  У народнай куль-  
  туры словы праклёнаў выкары-  
  стоўвалі  ў самых рэдкіх выпад- 

ках.  Часам,  у  запале злосці  ці дрэннага настрою, 
мы  можам  выказаць  праклён  у  чый-небудзь бок. 
Але  ў  народнай  традыцыі  такія  дзеянні  заўсёды 
выклікалі адмоўную ацэнку. Лічылася, што ўсе пра- 
клёны  вяртаюцца  бумерангам  да  таго,  хто  іх па- 
слаў. 
► Самым  жудасным  праклёнам  лічыўся  праклён 
маці,  які  не  “адмовіць” (не здыме) ні адзін знахар. 
Праклёны,  якія  насылаюць  маці  на  сваіх дзяцей,  
робяць  іх  безабароннымі  перад   нячыстай  сілай. 
Таму нават жартам дзяцей ніколі не клялі. 
► Народ  быў  перакананы,  што  зямля  не возьме 
тых,  хто быў пракляты за свае зладзейскія справы 
(забойства, рабаўніцтва, гвалтаванне  і  г. д.). 
► У той жа час у народнай культуры, калі вы ўзгад- 
ваеце  памерлага чалавека,  трэба абавязкова ска- 
заць  славесную  формулу-абярэг:  да 40-га дня па-
сля смерці -- “зямля яму пухам”,  пасля  40-га дня -- 
“царства яму нябеснае”.  Як мы бачым, у гэтых сло-  

 

 
 

 
вах  гучаць  пажаданні  душы памерлага дасягнуць 
раю  і  ніяк  інакш. 
► Калі  хто-небудзь  казаў словы,  якія прадказвалі 
бяду,  суразмоўца  імгненна  казаў:  “Ціпун  табе на 
язык!”, тым самым быццам бы спыняў гэтыя адмоў- 
ныя дзеянні. 
► Калі  вы пачулі  ў  свой бок нядобрыя пажаданні, 
трэба  адказаць так:  “На сваю галаву!”  ці  так:  “На 
сухі лес будзе сказана!” 
► Не  пажадана карыстацца ў размовах і такімі вы- 
выразамі  “чорт яго ведае”, ”вазьмі цябе ліха” і  г. д. 
► Акрамя гэтага  і сёння існуе шмат спосабаў,  якія 
ахоўваюць чалавека ад нядобрых слоў  і  поглядаў 
нядобразычліўцаў,  напрыклад,  абярэгі,  чацвярго-
вая соль, чырвоная нітка,  шпілька  і  г. д. 

 
    Известный российский писа- 
 тель Анатолий ПРИСТАВКИН: 
     “...Всё-таки семья, пусть в ка-   
  ком-то странном, порой искрив-  
  лённом  виде,  по-прежнему  су-  
  ществует.  И там, где семейные  
  отношения нормальные,  могут  
  вырасти  нормальные дети.  Но  
  ведь  сегодня  невероятное  ко- 
  личество   брошенных  женщин  
  воспитывает в одиночку детей.  
  Но мужское товарищество меж- 
  ду отцом и сыном – оно другое.  
  У матери с ребёнком биологиче- 
  ское единство,  а с отцом  – вос-  

питательное. Я очень много взял от отца, просто на-
блюдая,  как тот сапожничал,  забор  чинил или наби-
вал табаком папиросы.  Я даже телевизор или компь-
ютер могу сам починить.  Хотя  сейчас  другие време-
на  – технику нужно не чинить,  а выбрасывать и вме-
сто неё новую покупать. Но если папа в семье по лю- 
бому случаю вызывает сантехника, то и сын никогда 
в жизни не научится сам ничего делать. В нём просто 
не сформируется это мужское деятельное начало”. 

 
 ЗАГАДКА СМЕРЦІ  
ПЕТРУСЯ БРОЎКІ.  

     Народны пісьменнік Беларусі    
 Пятрусь  Броў-   
 ка   меў  небла- 

гое здароўе,  не скардзіўся на сур’ёз-
ныя  хваробы.  А памёр ён пры такіх 
абставінах. Неяк здарыўся  прыступ 
апендыцыту, і ў адной з бальніц Мін-
ска яму зрабілі аперацыю.  Папраўкі 
гэта  не  прынесла:  Броўку рабілася 
горш  і  горш.  Пры неадкладнай паў-
торнай аперацыі эскулапы выявілі ў 
яго  жываце забыты пры першым хі-
рургічным умяшанні тампон.   Выра-
таваць хворага  не  змаглі:  заражэн-
не крыві патушыла жыццё народнага паэта. 

Прозвішча падпісчыка 

 жніўня жыхары вуліцы Юбілейнай у Брылях шырока адзначылі юбілей --  споўніўся роўна ме-
сяц,  як ля дома № 8 выкапалі вось гэтую ямку.  З расчыненых вакон гучала бадзёрая музыка, 

у ямку ляцела тара з-пад піва.  Адным словам, было весела.   І  галоўнае,  што людзі ў нас дысцыплі-
наваныя:  вяровачка з чырвонымі анучкамі вакол ямкі абкручана  --  і ніхто туды не лезе, ніхто за гэты 
месяц не забіўся на тых жалязяках, што тырчаць унізе.   Праўда, пыталіся ў Аляксандра Іванавіча Ва-
сількова  --  калі ужо адрамантуецца тая цеплатраса?   І  гучыць у адказ:  няма таго, няма сяго.  А калі 
будзе?  А хто яго ведае...  Як кажуць, прыплылі.                                                                                   М.Я. 

 жніўня  за  лесам  у  бок   вёскі 
Раманавічы нешта так гарэла, 
што некаторыя брылеўцы ста- 

лага  ўзросту  адразу  ўспомнілі  гара-
чы ліпень 1941 года,  калі наступлен- 
не немцаў суправаджалася прыклад- 
на  такімі  вось  вогнішчамі.  У такую  
спякоту  і  адной  запалкі дастаткова, 
каб палыхнула да неба... 

                                                          М.Я. 

пякота  ўносіць свае карэкты-
вы ў жыццё вяскоўцаў.  Грамадс-
кі  статак практычна ўсё лета то-
пча   адзін   і   той   жа  “пятачок” 
плюс сонца выпаліла ўсю зеляні-
ну.  І ад усяго гэтага значна міну-
суюць надоі.                             М.Я. 


